
Haley Todd (K.I. nru. 461615L)
(‘l-appellata’)

Vs.

Direttur Servizzi tal-Kummerc
(‘l-appellant’)

II-Qorti,
Preliminari

1. Dan huwa appell imressaq mill-intimat Direttur Servizzi tal-Kummerc
[minn issa ‘| quddiem ‘id-Direttur appellant’] mid-decizjoni moghtija fit-2 ta’
Gunju, 2022, [minnissa’l quddiem ‘id-decizjoni appellata’] mill-Bord tal-Appelli
dwar il-Licenzjar [minn issa ’| quddiem ‘il-Bord’], li permezz taghha ddecieda I-

appell tar-rikorrenti Haley Todd (K.I. nru. 461615L) [minn issa ’| quddiem ‘I-

appellata’] mid-decizjoni tad-Direttur appellant tal-11 ta’ Ottubru, 2021, [minn
issa 'l quddiem ‘id-decizjoni tad-Direttur appellat’], fejn laga’ l-appell tal-
appellata, u ordna lid-Direttur appellant sabiex jestendi I-hinijiet tal-licenzja

taghha sal-4.00 ta’ filghodu.

Fatti

2. L-appellata fil-15 ta’ Settembru, 2020 pprezentat talba lid-Direttur
appellant, sabiex tinghata estensjoni tal-hin tal-ftuh tan-negozju taghha li hija
tiggestixxi mill-fond bin-numru 43 f'Triq il-Merkanti, il-Belt Valletta, [minn issa
'l quddiem ‘il-fond’], izda fil-11 ta’ Ottubru, 2021 hija giet infurmata mill-
imsemmi Direttur appellant li t-talba taghha kienet qeghda tigi michuda ai
termini tas-subregolament 6(2) tal-L.S. 441.07, wara li kien hemm oggezzjoni

min-naha tal-Kummissarju tal-Pulizija minhabba s-segwenti raguni:

“The area in question is not considered as an entertainment area and due to the
significant number of residents residing nearby who regularly complain whenever a
noise nuisance is caused by the establishments of the area.”

Mertu

3. Fit-18 ta’ Novembru, 2021 I-appellata pprezentat appell quddiem il-Bord,
fejn talbet sabiex id-decizjoni tad-Direttur appellant tigi mhassra, bl-ispejjez
kontrih. Hija ressget is-segwenti aggravji: (a) l-applikazzjoni taghha giet
michuda fuqg applikazzjoni hazina tal-ligi; (b) ir-raguni li pprovda I-Kummissarju
tal-Pulizija ghall-oggezzjoni tieghu hija nfondata fil-fatt; u (¢) stabbilimenti ohra

fl-istess lokalita inghataw estensjoni fil-hinijiet sal-4.00 ta’ filghodu.

4.

Id-Direttur appellant wiegeb ghall-appell tal-appellata, fejn talab lill-Bord

sabiex jichad lI-imsemmi appell, bl-ispejjez kontra taghha.

Id-Decizjoni Appellata

5.

lI-Bord wasal ghad-decizjoni appellata wara |i ghamel is-segwenti

konsiderazzjonijiet rilevanti ghal dan |-appell:

“lkkonsidra:

lli I-Bord gharbel sewwa x-xhieda u s-sottomissjonijiet tal-partijiet u haseb fit-tul
dwar dan I-appell. II-Belt tipprezenta bosta diffikultajiet ghaliex, essendo li hija belt
residenzjali u fl-istess hin qged issir dejjem iktar post ta’ diveriment u hwienet, wiehed
irid izomm bilanc¢ bejn id-drittijiet tar-residenti ghall-kwiet u I-mistrieh taghhom
minn banda wahda, u d-drittijiet tan-negozjanti min-naha I-ohra li jkunu ghamlu
investiment sostanzjali u jkunu jridu li tali investiment irendi. Hemm ukoll mill-banda
l-ohra in-necessita li jkollok postijiet ta’ divertiment li huma essenzjali kemm ghall-
beneficcju tas-socjeta in generali kif ukoll biex tissahhah I-industrija tat-turizmu.
M’hemmx ghalfejn wiehed ifakkar illi sa ftit snin ilu wara s-7.00pm kienu jaghlqu |-
hwienet kollha u I-Belt kienet tkun mejta mentri llum il-gurnata is-sitwazzjoni hija
ferm differenti. Dan il-hsieb fil-fatt insibuh anke fis-sentenza ta’ dan il-Bord
diversament presedut fl-ismijiet Dr. William Cuschieri vs Direttur Servizzi tal-
Kummerc¢ fejn applikazzjoni ghal estensjoni tal-hin sal-4.00am ghal bar I-isem Yard
32 fi Strada Street [sic!] giet milqugha.

Illi ghalhekk il-Bord qed isib ruhu f’diffikulta sabiex jidentifika liema huma I-partijiet
tal-Belt fejin hemm iktar residenzi u I-partijiet I-ohra aktar konnessi ma’ negozju u
divertiment. Fl-istess hin il-Bord ma jistax jinjora I-fatt illi diga hemm numru ta’
stabbilimenti li ghandhom estensjoni tal-hin. II-Bord ma jistax ikun hu li johlog
sitwazzjoni anomala fejn I-istess akkwata jkun hemm stabbilimenti li ghandhom
estensjoni tal-hin u ohrajn li m’ghandhomx.

i I-Bord in effetti jhoss li wasal zmien li tigi mfassla policy ghall-Belt wara
konsultazzjoni mal-entitajiet kollha interessati.

i fil-frattemp huwa I-Bord li jrid jiddeciedi. Il-funzjoni tieghu giet ben spjegata fis-
sentenza tal-Qorti tal-Appell (Sede Inferjuri) fl-ismijiet Rouvin Zammit Apap pro et

noe vs Direttur Servizzi tal-Kummerc (fn. 1 Deciza fl-14 ta’ Lulju, 2021 (Appell
Inferjuri Numru 22/2021LM):

“Mid-dispozizzjonijiet ta’ dan is-subartikolu (fn. 2 Is-subartikolu 6(3) tal-Kap. 441)
ma jirrizultax illi, u dan ghall-kuntrarju tas-setghat limitati tas-Sezzjoni Licenzji
tal-Kummerg, il-Bord huwa marbut b’xi mod fl-ghoti tad-decizjoni tieghu, ghajr
ghall-fatt li huwa ghandu jipprovdi r-ragunijiet ghaliha. Wara li stharreg I-fatti li
fughom sejjes I-oggezzjoni tieghu I-Kummissarju tal-Pulizija, u sab li wahda mit-
tliet ragunijiet moghtija minnu kienet tidher gustifikata, jigifieri li fil-vicinanzi kien
hemm dghajjes li fughom kienu jghixu n-nies u li l-istorbju ser iwassal sabiex
jikkawza fastidju lilhom, il-Bord ghadda sabiex laga’ |-appell tal-appellant billi
[limita I-kummerc¢ tal-fond sabiex dan ma jistax iservi klijenti fuq barra u lanqgas
jipppermetti I-uzu tal-imwejjed fuqg barra. B’hekk il-Qorti tqis li I-Bord ottempora
ruhu b’'mod sodisfa¢jenti mal-ligi. Ghaldagstant issib li l-aggravju tad-Direttur
appellat mhux gustifikat u tichdu.”

i fil-kaz in ezami I-istabbiliment ftit li xejn ghandu spazju gewwa u allura ma jistax
jordna li I-attivita tigi ristretta fug gewwa tal-hanut. Il-Bord ikkonsidra pero
m’huwiex gieghed go trig dejga pero go Trig Merkanti u ghalhekk m’hemmx il-
periklu li I-kliem tan-nies jirbombja ‘il fuq. Il-Bord ikkonsidra wkoll illi ma sarux
rapporti fuq Il-istabbiliment in kwistjoni u ghalhekk jidher li I-appellanti hija persuna
pjuttost affidabbli. II-Bord apprezza wkoll il-fatt illi I-istabbiliment in kwistjoni mhux
interessat li jdoqqg muzika lanqgas fil-background ghaliex tinstema’ bizzejjed muzika
minn La Bottega.

i finalment il-Bord ma jistax jinjora wkoll il-fatt illi numru sostanzjali ta’
stabbilimenti gewwa s-Suq tal-Belt inghatatilhom I-estensjoni mitluba u dawn huma
vicin ferm tal-hanut in kwistjoni.”

L-Appell
6. |d-Direttur appellant ipprezenta r-rikors tal-appell tieghu fl-20 ta’ Guniju,

2022, fejn ged jitlob sabiex din il-Qorti:

“..joghgobha tilga’ dan I-appell billi tirriforma s-sentenza datata 2 ta’ Gunju 2022,
billi thassarha fejn lagghet I-appell tal-appellat u minflok tikkonferma d-decizjoni tal-
appellant 13 ta’ Settembru 2021, bl-ispejjez taz-Zzewg istanzi kontra I-appellat.”

L-aggravji tal-appellant huma s-segwenti: (i) il-Bord ghamel apprezzament
manifestament erronju tal-fatti; (ii) m’hemm I-ebda raguni skont is-subartikolu
6(2) tal-Kap. 441 sabiex tigi imhassra d-decizjoni tieghu; (iii) il-Bord mar ultra

vires fid-decizjoni tieghu.

7. L-appellata wiegbet fit-3 ta’ Novembru, 2022 fejn geghda titlob sabiex I-
appell jigi michud, bl-ispejjez kontra d-Direttur appellant, u dan filwaqt li tigi

kkonfermata d-decizjoni appellata.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkonsidra l-aggravji tad-Direttur
appellant, u dan fid-dawl ta’ dak li gie deciz mill-Bord permezz tad-decizjoni
appellata u tas-sottomissjonijiet maghmulin mill-appellata. Izda gabel xejn
tirrileva li skont l-artikolu 8 tal-Kap. 441 tal-Ligijiet ta’ Malta, u kif sewwa
tissottometti l-appellata, appell minn decizjoni tal-Bord jista’ jsir biss fug punt
ta’ ligi, u ghalhekk il-Qorti ser tikkonsidra I-ewwel u gabel xejn jekk kull aggravju

rispettiv jinkwadrawx fil-parametri stabbiliti mil-ligi ghall-fini ta’ appell.

9. L-ewwel aggravju tad-Direttur appellant mill-ewwel jirrizulta li ma
tressagx fil-parametri tal-artikolu 8 tal-Kap. 441. Tghid li d-Direttur appellant
stess jiddikjara li “...s-sentenza tal-Bord taghmel apprezzament manifestament
erronu tal-fatt...”, u s-sottomissjonijiet tieghu li jsegwu huma limitati biss ghall-
mertu tal-kaz odjern. Ghaldagstant dan l|-ewwel aggravju ma jistax jigi

kkunsidrat minn din il-Qorti.

10. It-tieni aggravju tad-Direttur appellant ukoll ma jistax jigi ttrattat minn
din il-Qorti ghall-istess raguni. Id-Direttur appellant jiftah is-sottomissjonijiet
tieghu b’riferiment ghad-disposizzjonijiet tas-subartikolu 6(2) tal-Kap. 441, li
jaghti permess ghal appell quddiem il-Bord biss f'dawk |-erba’ cirkostanzi
mfissra fil-paragrafi (a) sa (d) tieghu. lzda ghalkemm huwa jghaddi sabiex
jispjega li l-appell tal-appellata quddiem il-Bord ma kien jinkwadra fl-ebda
cirkostanza, certament kwistjonijiet li huwa kien tenut igajjem quddiem il-Bord,
ghal darb’ohra jidhol fil-kwistjoni principali tal-mertu, li hija jekk it-talba ghall-
estensjoni o meno tal-hinijiet tal-ftuh tal-istabbiliment tal-appellata hija
gustifikata. Ghaldagstant il-Qorti ma tistax tiehu konjizzjoni anki ta’ dan I-

aggravju.

11.  It-tielet aggravju tad-Direttur appellant huwa li I-Bord mar ultra vires fid-
decizjoni appellata. Is-sottomissijiet maghmula mill-appellant hawnhekk ma
jolgtux il-mertu, u ghalhekk il-Qorti ghandha tikkunsidra dan I-ahhar aggravju.
Id-Direttur appellant jirrileva li I-Bord effettivament iddecieda li jezercita d-
diskrezzjoni u l-vires tal-ezekuttiv, u dan partikolarment fejn fid-decizjoni
appellata I-motivazzjoni saret permezz ta’ konsiderazzjonijiet ta’ policy-making.
Ikompli jghid li minflok ma I|-Bord issindika I|-legalita u r-ragonevolezza tad-
decizjoni tieghu, huwa kien ghadda sabiex ghamel apprezzament
amministrattiv li kien jispetta lill-awtoritajiet koncernati. |d-Direttur appellant
jghaddi sabiex jiccita dik il-parti tad-decizjoni appellata li huwa jikkunsidra bhala
offensiva f'dan ir-rigward. Jikkontendi li minn dan jirrizulta li I-Bord wasal ghall-
konkluzjoni tieghu ghaliex huwa ma kienx jagbel mad-decizjoni

7

amministrattiva, meta [|-funzjoni tieghu kienet wahda ta’ revizjoni

amministrattiva. Jghid li |-gurisprudenza tghallem li meta gudikant jintalab

sabiex jistharreg ghemil amministrattiv, il-kompetenza tieghu hija limitata ghal
ezami tad-decizjoni sabiex jara jekk din tkun saret rite et recte. Filwaqt li huwa
jaghmel riferiment ghal zewg sentenzi tal-Qrati taghna® in sostenn ta’ din is-
sottomissjoni tieghu, id-Direttur appellant jirrileva li dawn il-principji huma

wkoll mhaddna fis-subartikolu 6(2) u fis-subartikolu 6(4) tal-Kap. 441.

12.  L-appellata tirribatti dan kollu u tissottometti li I-fatt li I-Bord ikun evalwa
[-fatti, jaghmel |-apprezzament tieghu dwarhom, u jasal ghal konkluzjoni li d-
decizjoni tad-Direttur appellant ma kinitx gusta, ma jfissirx li d-decizjoni tieghu
hija ultra vires. Filwaqt li taghmel riferiment ghad-disposizzjonijiet tal-artikolu
7 tal-Kap. 441, tissottometti |i d-Direttur appellant m’ghandu |-ebda dritt
jillimita |-poteri u |-funzjonijiet tal-Bord ghaliex huwa ma jagbilx mad-decizjoni
tal-istess Bord. Hawnhekk I-appellata taghmel riferiment ghal dak li qalet din il-
Qorti fis-sentenza taghha tal-14 ta’ Lulju, 2021 fl-ismijiet Rouvin Zammit Apap
pro et noe vs. Direttur tal-Kkummerg¢, u tghid li hemmhekk il-Qorti kienet fissret
x’kienu |-poteri tal-Bord. Tghid |i ghalkemm id-Direttur appellant qed
jikkontendi li I-Bord wasal ghall-konkluzjoni tieghu “mhux ghax jidhirlu li din
kienet illegali, jew altrimenti mankanti, jew irragonevoli”, jirrizulta b’mod
inekwivoku li 1-Bord kien tal-fehma li d-decizjoni tad-Direttur appellant kif
imsejsa fuq oggezzjoni tal-Kummissarju tal-Pulizija, ma kinitx ragonevoli ghal
dawk ir-ragunijiet li hija kienet appena fissret. L-appellata ssostni li hawnhekk
wiehed ghandu jqis il-konsiderazzjonijiet tal-Bord gabel ma wasal ghad-
decizjoni tieghu, u tfisser dawn x’kienu. Tikkontendi li jirrizulta li I-Bord gharbel

il-legalita u r-ragonevolezza tad-decizjoni tad-Direttur appellant. Tghid li wara

1 Trafalgar Company Limited et vs. L-Awtorita tal-Ippjanar, P.A., 27.05.2016, u Reginald Fava pro et noe vs. Supretendent
tas-Sahha Pubblika, Q.A. (Sede Superijuri), 11.05.2010.

kollox kien dan tal-ahhar li gharrafha li hija ghandha dritt ta’ appell fil-mertu

permezz tar-riferiment ghar-Regolament 36 tal-L.S. 441.07.

13. IlI-Qorti taghraf |i I-Bord bla ebda dubju skont id-disposizzjonijiet tal-
paragrafi (a) u (d) tas-subartikolu 6(2) tal-Kap. 441, kellu kull dritt li jinvestiga
jekk id-decizjoni tad-Direttur appellant kinitx ittiehdet sew, jigifieri li ma kien
hemm |-ebda zball materjali dwar il-fatti, u li ma kien hemm |-ebda illegalita
materjali, irragonevolezza jew nuqqas ta’ proporzjonalita. Tikkunsidra i
effettivament il-kompetenza tieghu kif eradikata f'"dawn id-disposizzjonijiet tal-
ligi, hija pjuttost wiesgha u tirrikjedi minghandu li minghajr ma tigi sostitwita d-
decizjoni amministrattiva, huwa ghandu jassigura |i d-decizjoni tad-Direttur
appellant mhijiex milquta minn xi wiehed jew aktar mill-mankanzi, fejn allura
huwa jkun tenut li jhassar jew li jbiddel id-decizjoni in kwistjoni. lI-Qorti tghid li
dan huwa proprju li ghamel il-Bord fil-kaz odjern, kif jirrizulta b’mod ¢ar fil-
paragrafu ta’ gabel |-ahhar tal-konsiderazzjonijiet tieghu, fejn ikkunsidra I-fatti
rizultanti fid-dawl ta’ dak li gie dec¢iz mid-Direttur appellant, u sab li dawn kienu
jimmeritaw decizjoni differenti. [I-Qorti tikkunsidra li hawnhekk mhuwiex il-kaz
li I-Bord issostitwixxa d-decizjoni tieghu ghal dik tad-Direttur appellant, izda
b’mod ragunat u spjegat ra li I-fatti li wasslu lid-Direttur appellant ghad-
decizjoni tieghu, kellhom jaghtu lok ghal decizjoni favur |-appellata. Li kieku d-
decizjoni appellata kienet nieqsa minn dan kollu, kien ikollu ragun id-Direttur
appellant li jilmenta li I-Bord tassew issostitwixxa d-diskrezzjoni tieghu ghal dik

ezekuttiva.

Decide

Ghar-ragunijiet premessi I-Qorti filwaqt li tastjeni milli tiehu konjizzjoni tal-
ewwel u tat-tieni aggravji tad-Direttur appellant stante |li dawn huma
inammissibli ai termini tal-artikolu 8 tal-Kap. 441 tal-Ligijiet ta’ Malta,
tiddeciedi billi tichad il-kumplament tal-appell tieghu, u tikkonferma d-

decizjoni appellata.

L-ispejjez tal-pro¢eduri quddiem il-Bord ghandhom jibgghu kif decizi, u dawk

tal-appell odjern ghandhom ikunu a karigu tad-Direttur appellant.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

